
ᓵᓐᑎ ᑯᓱᒐᖅ 

ᓂᕈᖅᑐᓕᕆᔨᒃᑯᑦ ᐊᖓᔪᖅᑳᖓᑦ 





   ᑕᐅᑐᓗᒃᑖᖅᖢᒍ
2012-2013 ᐅᑭᐅᖑᔪᒥᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑕᐅᑐᒐᖃᓗᐊᓚᐅᕋᓗᐊᖅᑎᓪᓗᒋᑦ ᐸᕐᓇᐃᓂᕐᒥᒃ ᐅᒃᑑᐱᕆ 28, 2013−ᒥᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓂᐊᖅᑐᒥᑦ, ᑕᐅᑐᒐᖃᓚᐅᕐᒥᔪᑦ ᐱᖁᔭᒃᓴᓕᐊᒥᒃ 
ᐋᕿᒋᐊᖅᓯᓂᕐᒧᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ ᐊᒪᓗ ᐆᒥᙵᑦ 
ᐱᖁᔭᖅ ᐱᔾᔪᑎᒋᑉᓗᒍ ᑭᒡᒐᖅᑐᖅᑕᐅᕖᑦ ᐊᑎᖏᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᓚᐅᖅᑐᑦ ᒪᕐᕉᖕᓂᒃ ᐃᒥᐊᓗᐃᑦ 
ᒥᒃᓵᓄᑦ ᓂᕈᐊᖅᑎᑦᑎᓂᐅᔪᓂᒃ ᐱᔾᔪᔾᔨᑉᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᓕᕆᔨᒃᑯᖏᓐᓂᑦ ᐊᒪᓗ ᑲᔪᓯᓂᖃᖅᖢᑎᒃ ᐃᓚᐅᖃᑕᐅᓂᕐᒥᒃ 
ᐊᕕᒃᑐᖅᓯᒪᔪᑦ−ᐱᓕᕆᖃᑎᒌᖕᓂᕐᒧᑦ ᑲᑎᒪᔨᐊᓛᖏᓐᓂᒃ ᑲᑎᒪᓂᐅᔪᓂᒃ 
ᖃᓄᐃᓕᐅᕐᓂᐅᔪᓂᒡᓗ. ᖃᓄᐃᑑᓂᐊᕐᓂᖓ ᐊᒪᓗ ᐋᕿᒃᓱᐃᓂᖅ 
ᑎᑎᕋᕐᕕᖓᓐᓂᒃ ᐊᓯᐊᓄᑦ ᐊᖏᓂᖅᓴᒧᑦ ᓅᓐᓂᕐᒧᑦ ᐊᖏᔫᖃᑕᐅᓚᐅᕐᒥᔪᖅ 
ᐱᓕᕆᐊᖑᔪᓂᒃ.

ᖃᓄᐃᓕᐅᕐᓃᑦ   ᐄᐳᕆ 2012 - ᒫᑦᓯ 2013
ᒪᓕᒐᓕᐊᑦ
1.  ᓄᕕᐱᕆ 5, 2012 ᐱᒋᐊᖅᖢᒍ, ᖃᑉᓯᐊᕐᔪᐃᑦ ᑭᒡᒐᖅᑐᖅᑕᐅᕝᕕᑦ ᐊᑎᖏᑦ ᐊᓯᐊᖑᖅᑕᐅᓚᐅᖅᑐᑦ 
 ᐱᖁᔭᖅ ᐱᔾᔪᑎᓕᒃ ᑭᒡᒐᖅᑐᖅᑕᐅᕖᑦ ᐊᑎᖏᓐᓂᒃ ᐊᒪᓗ ᐱᓕᕆᔩᑦ ᐱᐊᓂᖕᓂᖏᓐᓄᑦ ᐊᑭᓕᐅᑏᑦ 

ᐃᖕᒥᒃᑰᖓᔪᓂᒃ ᐱᓕᕆᕝᕕᓕᖕᓄᑦ  ᒪᓕᒐᓕᐅᕐᕕᖕᒧᑦ −ᑎᒍᑦ. ᑎᑎᕋᖅᑕᐅᓯᒪᓂᖏᑦ ᑭᒡᒐᖅᑐᖅᑕᐅᕖᑦ 
ᐊᑎᖏᑦ ᑕᒪᐃᓄᑦ ᐅᖃᐅᓯᐅᔪᑎᒍᑦ ᒪᓕᒐᑎᒍᑦ ᐃᓕᑕᕆᔭᐅᓯᒪᓕᖅᑐᑦ ᐃᒪᓐᓇ: 

English ᐃᓄᒃᑎᑐᑦ French Inuinnaqtun

Aggu ᐊᒡᒍ Aggu Aggu

Aivilik ᐊᐃᕕᓕᒃ Aivilik Aivilik

Amittuq ᐊᒥᑦᑐᕐᒃ Amittuq Amittuq

Arviat North-Whale 
Cove

ᐊᕐᕕᐊᑦ ᐅᐊᖕᓇᖓ−
ᑎᑭᕋᕐᔪᐊᖅ

Arviat Nord-Whale 
Cove

Arviat Tununga-
Tikiraryuaq

Arviat South ᐊᕐᕕᐊᑦ ᓂᒋᐊ Arviat Sud Arviat Hivuraa

Baker Lake ᖃᒪᓂᑦᑐᐊᕐᒃ Baker Lake Qamanittuaq

Cambridge Bay ᐃᖃᓗᒃᑑᑎᐊᕐᒃ Cambridge Bay Iqaluktuuttiaq

Gjoa Haven ᐅᕐᒃᓱᕐᒃᑑᕐᒃ Gjoa Haven Uqhuqtuuq

Hudson Bay ᑕᓯᐅᔭᕐᔪᐊᕐᒃ Baie d’Hudson Tahiuyaryuaq

Iqaluit-Manirajak ᐃᖃᓗᐃᑦ−ᒪᓂᕋᔭᒃ Iqaluit-Manirajak Iqaluit-Manirajak

Iqaluit-Niaqunnguu ᐃᖃᓗᐃᑦ−ᓂᐊᖁᙴ Iqaluit-Niaqunnguu Iqaluit-Niaqunnguu

Iqaluit-Sinaa ᐃᖃᓗᐃᑦ−ᓯᓈ Iqaluit-Sinaa Iqaluit-Sinaa

Iqaluit-Tasiluk ᐃᖃᓗᐃᑦ−ᑕᓯᓗᒃ Iqaluit-Tasiluk Iqaluit-Tasiluk

Kugluktuk ᖁᕐᓗᕐᒃᑐᕐᒃ Kugluktuk Kugluktuk

Netsilik ᓇᑦᑎᓕᒃ Netsilik Netsilik

Pangnirtung ᐸᖕᓂᕐᒃᑑᕐᒃ Pangnirtung Pangniqtuuq

Quttiktuq ᖁᑦᑎᒃᑐᕐᒃ Quttiktuq Quttiktuq

Rankin Inlet North-
Chesterfield Inlet

ᑲᖏᕐᒃᖠᓂᐅᑉ ᐅᐊᖕᓇᖓ−
ᐃᒡᓗᓕᒑᕐᔪᒃ

Rankin Inlet Nord-
Chesterfield Inlet

Kangirliniq Tununga 
−Igluligaaryuk

Rankin Inlet South ᑲᖏᕐᒃᖠᓂᐅᑉ ᓂᒋᐊ Rankin Inlet Sud Kangirliniq Hivuraa

South Baffin ᕿᑭᕐᒃᑖᓘᑉ ᓂᒋᐊ Baffin Sud Hivuraa Qikiqtaaluk

Tununiq ᑐᓄᓂᕐᒃ Tununiq Tununiq

Uqqummiut ᐅᖅᑯᒻᒥᐅᑦ Uqqummiut Uqqurmiut

2.  ᒫᑦᓯ 2013−ᒥᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐃᑦ ᐋᕿᒋᐊᖅᑕᐅᓚᐅᖅᑐᑦ ᐱᔫᒥᓵᕆᓂᖅ 
ᐊᔪᖅᑎᑕᐅᑉᓗᓂ ᐊᒪᓗ ᑐᓂᕐᕈᑎᖃᕐᓂᖅ ᓄᓇᖃᙱᑦᑐᓂᑦ ᐊᒪᓗ ᑎᒥᐅᔪᓂᑦ ᓄᓇᕗᑦ ᓯᓛᑖᓂᑦ 
ᐱᙳᖅᓯᒪᔪᓂᒃ ᒪᓕᒐᑎᒍᑦ ᓄᓇᕗᒻᒥ ᐱᖃᙱᑦᑐᓄᑦ. ᐊᔪᙱᑎᑕᐅᔪᑦ ᐃᓄᐃᑦ ᑎᒥᐅᔪᓪᓘᓃᑦ 
ᓄᓇᕗᑦ ᓯᓚᑖᓃᑐᑦ ᐱᐅᔪᒥᒃ ᐅᒃᐱᕐᓇᖅᑐᒥᒃ ᐅᖃᖅᓯᒪᓗᑎᒃ ᐃᑲᔪᖅᑐᐃᓂᕐᒧᑦ ᓂᕈᐊᒐᒃᓴᒥᑦ ᐊᒪᓗ 
ᐅᖃᕐᓗᑎᒃ ᐃᓄᓗᒃᑖᓄᑦ ᑐᕌᖓᔪᓂᒃ ᐊᑐᐊᒐᓂᒃ ᐱᔾᔪᑕᐅᔪᓂᒃ. ᐋᕿᒋᐊᖅᓯᓂᐅᔪᖅ ᒪᓕᒡᓗᓂ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᖃᓄᐃᓕᐅᖁᓂᕆᔭᖏᓐᓂᒃ, ᑕᒪᐃᓂᒃ ᐱᔫᒥᓵᕆᓂᕐᒧᑦ 
ᐊᑐᖅᑕᐅᔪᓂᑦ ᐃᓚᐅᔪᑦ ᓂᕈᐊᒐᒃᓴᐅᑉ ᐊᑎᖓ ᐅᕙᓘᓃᑦ ᐊᓯᖓ ᐃᓄᒃ ᐱᔫᒥᓵᕆᔪᖅ ᐊᒪᓗ 
ᐊᑎᖓ ᖃᓄᕐᓗ ᖃᐅᔨᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᓂᒃ ᐱᔫᒥᓵᕆᓂᕐᒧᑦ ᐊᑐᖅᑐᑦ ᐃᓗᐊᓃᑐᓂᒃ 
ᐃᓅᑉ ᐱᙳᖅᑎᑦᑎᔫᑉ. ᓂᕈᐊᒐᒃᓴᐅᒃᐸᑦ, ᐃᓄᒃ ᑮᓇᐅᔭᓕᕆᔨᒋᔭᖓᐅᔪᖅ. ᑐᑭᓯᐅᒪᔾᔪᑏᑦ 
ᐱᔭᕆᐊᖃᖅᑐᑦ ᐅᖃᓕᒫᖅᑕᐅᔪᖕᓇᕐᓂᕐᒧᑦ ᑐᑭᓯᓇᑦᑎᐊᕐᓗᑎᒃ ᑎᑎᕋᖅᓯᒪᔪᑦ, ᑐᓵᔭᐅᓂᐊᕐᓗᑎᒃ 
ᐅᕙᓘᓃᑦ ᑕᑯᔭᐅᓂᐊᕐᓗᑎᒃ ᑕᒪᓗᒃᑖᖏᑦ ᑐᓴᒐᒃᓴᐃᑦ. ᐊᒪᓗ ᐋᕿᒋᐊᖅᓯᓂᖅ ᓈᓚᐅᓯᕆᔨᐅᔪᓂᒃ 
ᑐᓴᖅᓴᐅᑎᑦᑎᔾᔮᖏᓪᓗᓂ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ ᒪᓕᙱᑉᐸᑕ ᑕᒃᐸᒃᑯᓇᙵᑦ. 

3.  ᐃᓄᖕᓂᒃ ᐱᔨᑦᑎᕋᐃᓂᕐᒧᑦ ᐱᖁᔭᖅ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᖃᓚᐅᖅᑐᑦ 
ᐊᖏᔪᑲᓪᓚᖕᒥᑦ ᑭᐅᔾᔪᑎᒥᒃ ᐱᖁᔭᒃᓴᓕᐊᒧᑦ ᐃᓱᒪᒃᓴᖅᓯᐅᕈᑎᒋᔭᐅᔪᖅ ᒪᓕᒐᓕᐅᕐᕕᐅᑉ 
ᑲᑎᒪᔨᐊᓛᖏᓐᓄᑦ.

ᖃᓄᐃᓕᐅᕐᓃᑦ  ᐄᐳᕆ 2012 - ᒫᑦᓯ 2013
ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᖅᑎᑦᑎᓂᖃᓚᐅᖅᑐᑦ ᒪᕐᕉᖕᓂᒃ ᐃᒪᐊᓗᐃᑦ ᒥᒃᓵᓄᑦ 
ᓂᕈᐊᖅᑎᑦᑎᓂᐅᔪᓂᒃ ᐅᓂᑉᑳᓕᐅᕐᓇᐅᑎᓪᓗᒍ.

ᑎᓯᐱᕆ 10, 2012 ᑲᖏᖅᖠᓂᖅ
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐊᖏᓚᐅᖅᑐᖅ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕐᓂᕐᒧᑦ 
ᑲᖏᖅᖠᓂᕐᒥᑦ ᐱᓚᐅᖄᖅᑎᓪᓗᒍ ᐊᑎᓕᐅᖅᑕᐅᓯᒪᔪᒥᒃ 32−ᓄᑦ ᓂᕈᐊᖃᑕᐅᓂᖅ ᐊᔪᙱᑦᑐᓄᑦ. 
ᓂᕈᐊᕈᑎᒥᑦ ᐊᐱᖅᑯᑕᐅᔪᖅ ᐊᐱᕆᓚᐅᖅᑐᖅ, “ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᐋᕿᐅᒪᔪᖅ 
ᐃᒥᐊᓗᐃᑦ ᑭᒡᓕᖃᕐᓂᖏᓐᓄᑦ ᑲᖏᖅᖠᓂᕐᒥᑦ ᐃᓱᒪᖅᓱᕈᖕᓇᕐᓂᕐᒥᒃ ᐋᕿᐅᒪᔪᒥᖔᖅ ᐱᓗᑎᒃ ᓄᓇᕗᒻᒥ 
ᒪᓕᒐᐃᑦ ᐊᑐᖅᑕᐅᔪᑑᖔᓕᕐᓗᑎᒃ?”
ᖃᓄᐃᖓᓂᖅ   ᐄ: 359 (64%)  ᐋᒃᑲ: 184 (34%)  ᓈᓴᖅᑕᐅᖃᑕᐅᖏᑦᑐᑦ: 2

ᓂᕈᐊᕆᐊᖅᑐᓚᐅᖅᑐᑦ:  545 ᓂᕈᐊᖅᑐᑦ 1239−ᖑᔪᓂᑦ (44%)

ᑲᖏᖅᖠᓂᕐᒥᑦ ᐃᒥᐊᓗᐃᑦ ᒥᒃᓵᓄᑦ ᒪᓕᒐᐃᑦ ᐊᑐᕈᖕᓃᖅᑎᑕᐅᓂᐊᖅᑐᑦ.

ᕕᕗᐊᕆ 25, 2013 ᑰᒑᕐᔪᒃ
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᓚᐅᕐᒥᔪᖅ ᑰᖔᕐᔪᖕᒥᑦ ᐊᑎᓕᐅᖅᓯᒪᔪᕐᒥᑦ ᐱᓚᐅᖄᖅᑎᓪᓗᒋᑦ. 
ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ, “ᐃᑲᔪᖅᑐᐃᕕᑦ ᐃᓇᖏᖅᑕᐅᖁᑉᓗᒍ ᒫᓐᓇᐅᔪᖅ ᐋᕿᐅᒪᔪᖅ 
ᐃᒥᐊᓗᒃᑕᖃᖅᑕᐃᓕᓂᖅ ᑰᒑᕐᔪᖕᒥᑦ ᐃᓱᒪᖅᓲᑎᖃᖔᕈᖕᓇᖅᓯᓗᑎᒃ ᓄᓇᕗᒻᒥᑦ ᐃᒥᐊᓗᐃᑦ ᒥᒃᓵᓄᑦ 
ᒪᓕᒐᐃᑦ ᐊᑐᖅᑐᑑᓕᕐᓗᑎᒃ?”

ᖃᓄᐃᖓᓂᖅ   ᐄ: 108 (37%)  ᐋᒃᑲ: 188 (63%) ᓈᓴᖅᑕᐅᖃᑕᐅᖏᑦᑐᑦ: 4

ᓂᕈᐊᕆᐊᖅᑐᓚᐅᖅᑐᑦ:   297 ᓂᕈᐊᖅᑐᑦ 302−ᖑᔪᓂᑦ (98%)

ᑰᒑᕐᔪᖕᒥᑦ ᐃᒥᐊᓗᒃᑕᖃᖅᑕᐃᓕᓂᖅ ᑲᔪᓯᓂᐊᖅᑐᖅ.

ᓂᕈᐊᖅᑐᓕᕆᓂᕐᒥᒃ ᐃᑲᔪᐃᓂᖅ
ᑐᒃᓯᕋᕐᒪᑕ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᑲᔪᐃᓂᖃᓚᐅᖅᑐᑦ ᓄᓇᓕᐸᐅᔭᖓᓐᓂᒃ ᐃᖃᓗᐃᑦ ᐅᒃᑑᐱᕆ 
15, 2012−ᒥᑦ ᓄᓇᓕᖓᓐᓄᑦ ᓂᕈᐊᖅᑎᑦᑎᓂᕐᒥᑦ.

ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓃᑦ
ᐊᑐᐊᒐᓕᐅᖅᐸᓪᓕᐊᓂᖅ
ᐱᔾᔪᑎᒋᑉᓗᒍ ᓂᕈᐊᖅᑏᑦ ᐅᒃᐱᕈᓱᒍᖕᓇᕐᓂᖏᑦ ᐊᔾᔨᒌᒃᑎᑦᑎᓂᖃᕐᓂᖓᓄᑦ 
ᓂᕈᐊᖅᑎᑦᑎᕙᓪᓕᐊᓂᐅᔪᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᕐᓂᖃᓕᓚᐅᖅᑐᑦ 
ᒪᓕᒋᐊᖃᓪᓚᕆᒃᑕᐅᔪᒥᒃ ᐊᔪᕈᑎᖃᕈᑕᐅᔪᓂᒃ ᐊᒃᑐᐊᓂᖃᕐᓂᕐᒧᑦ ᐊᑐᐊᒐᒥᒃ. ᐊᑐᐊᒐᖅ ᐃᓚᐅᔪᖅ 
ᐅᓂᑉᑳᑉ ᐃᓱᐊᓂᑦ.

ᐊᓯᐊᓄᑦ ᑎᑎᕋᕐᕕᖕᒧᐊᕐᓂᖅ
ᔭᓄᐊᕆ 2013−ᒥᑦ ᓇᓗᓇᕈᖕᓃᓚᐅᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒥᑭᒃᓴᓗᐊᓕᓚᐅᕐᓂᖏᑦ 
ᐃᒡᓗᕐᔪᐊᕐᒥᒃ ᐊᑐᖅᑐᐊᖅᑕᖓᓐᓂᒃ. ᐱᓕᕆᖃᑎᖃᓕᓚᐅᖅᑐᒍᑦ ᑳᓐᑐᕌᖃᖅᑎᐅᔪᒥᒃ 
ᖃᓄᐃᑑᓂᐊᕐᓂᖓᓄᑦ ᓄᑖᑉ ᐃᓂᑖᕆᓂᐊᖅᑕᑉᑕ ᐊᒪᓗ ᓂᕈᐊᕐᓗᒋᑦ ᐊᑐᕐᓂᐊᖅᑐᑦ ᐊᐅᔭᖅ 
ᐱᒋᐊᓵᖅᑎᓪᓗᒍ ᑕᐃᑯᙵᕐᕕᒋᓂᐊᖅᑕᑉᑎᖕᓄᑦ. ᓅᓐᓂᖅ ᐱᔭᕆᐊᖃᖅᑎᑦᑎᓕᓚᐅᖅᑐᖅ ᐱᑖᕐᓂᕐᒥᒃ 
ᓅᑕᓂᒃ ᐅᖃᓘᑎᓂᒃ ᐊᒪᓗ ᑲᑉᐳᔾᔭᓅᖅᑐᓂᒃ.

ᐃᓕᓐᓂᐊᕐᓂᖅ ᐊᒪᓗ ᑲᑎᒪᑎᑦᑎᓃᑦ ᐃᓕᑦᑎᓂᕐᒧᑦ
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ: 
ᐄᐳᕆ 28-29. ᖃᕆᑕᐅᔭᐃᑦ ᒥᒃᓵᓄ ᖃᐅᔨᒋᐊᖅᑕᕐᕕᒋᔭᖅᐳᑦ ᑑᓂ ᕉᔅ ᐃᓕᓐᓂᐊᖅᑎᑦᑎᓂᖃᓚᐅᖅᑐᖅ 
ᐱᓕᕆᔨᐅᔪᓄᑦ ᐅᖃᓕᒫᒐᓂᒃ ᐃᓕᐅᖃᐃᓂᕐᒥᒃ ᐊᒪᓗ ᒫᓐᓇᒨᓕᖓᓕᖅᑐᐃᓂᕐᒥᒃ ᐋᕿᒋᐊᑲᓐᓂᓵᖅᑐᒧᑦ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖁᑎᑉᑎᖕᓄᑦ. 

ᓄᓇᒥᒃ ᑐᑭᓯᐅᒪᔾᔪᑎᓄᑦ ᐋᕿᐅᒪᔪᖅ: 
2012−ᒥᑦ ᑖᑦ ᒫ, ᓄᓇᒥᒃ ᑐᑭᓯᐅᒪᔾᔪᑎᓄᑦ ᐋᕿᐅᒪᔪᒧᑦ ᖃᐅᔨᒋᐊᖅᑕᕐᕕᒋᔭᖅᐳᑦ ᒪᕐᕉᐃᖅᖢᓂ 
ᐃᓕᓐᓂᐊᖅᑎᑦᑎᓂᖃᓚᐅᖅᑐᖅ ᐱᐅᓯᒋᐊᖅᑎᑦᑎᒃᑲᓐᓂᕐᓂᕐᒧᑦ ᐊᑐᖃᑦᑕᕐᓂᖓᓐᓂᒃ ARC-GIS−ᒥᒃ 
ᖃᕆᑕᐅᔭᒃᑯᑦ ᓈᓴᐅᑎᓂᒃ/ᑎᑎᖅᑲᓂᒃ ᓂᕈᐊᖅᑎᑦᑎᕙᓪᓕᐊᓂᕐᒧᑦ. 

ᑎᑎᕋᐅᓯᖃᑦᑎᐊᕈᕐᓇᕐᓂᖅ ᑐᓴᒐᒃᓴᓄᑦ: 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐅᑉᓗᖅ ᐊᑕᐅᓯᕐᒥᒃ ᐃᓕᓐᓂᐊᕐᓂᖃᓚᐅᖅᑐᖅ ᑐᓴᒐᒃᓴᓄᑦ 
ᑐᕌᖓᔪᓂᒃ ᒫᓐᓇᒨᓕᖓᓕᖅᑎᖢᒍ ᖃᐅᔨᒪᓂᕆᔭᖓ.

ᓴᖅᑭᑦᑎᓂᖅ ᐊᖏᕐᕋᖃᖅᑐᓂᒃ ᑐᕌᕈᑎᓕᖅᑐᐃᓂᕐᒥᒃ
ᐅᓂᑉᑳᓕᐅᕐᓇᐅᑎᓪᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᕐᕕᐊᓄᑦ ᐊᒪᓗ ᐃᒡᓗᓕᖕᒧᙵᐅᓚᐅᑐᖅ 
ᐊᑉᖁᑎᖏᓐᓄᑦ ᑐᕌᕈᑎᓕᐅᕆᓂᕐᒧᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅᑕᖃᕐᓂᐊᓵᖅᑎᓪᓗᒍ. 
ᐊᖏᕐᕋᕆᔭᐅᔪᑦ ᐅᕙᓘᓃᑦ ᐊᑉᖁᑎᓄᑦ ᑐᕌᕈᑎᓕᖅᑐᐃᓂᖅ ᐱᔭᕆᐊᖃᕐᓂᐅᔪᖅ ᑭᒡᒐᖅᑐᖅᑕᐅᕕᓕᖕᓄᑦ 
ᓄᓇᓕᖕᒥᑦ ᐊᑕᐅᓯᐅᖏᑦᑐᒥᒃ.

ᐅᖃᓕᒫᒐᓕᐅᖅᐸᓪᓕᐊᓂᖅ
ᒪᓕᖁᔨᓂᕐᒧᑦ ᐊᑐᖅᑕᐅᔪᒃᓴᖅ: 
ᐱᐊᓂᒃᓯᒪᔪᖅ ᒪᓕᖁᔨᓂᕐᒧᑦ ᐊᑐᖅᑕᐅᔪᒃᓴᖅ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒧᐊᓚᐅᖅᑐᖅ. 
ᐃᓄᓗᒃᑖᓄᑦ ᑐᕌᖓᔪᑦ ᑕᑕᑎᒐᒃᓴᐃᑦ ᐃᑲᔪᐃᓂᕐᒧᑦ ᐊᑐᖅᑕᐅᔪᒃᓴᒥᑦ ᒪᓂᒪᑎᑕᐅᓚᐅᖅᑐᑦ 
ᑕᑯᔭᐅᒋᐊᖅᑕᕐᕕᖕᒥᑦ ᐊᑐᓂ ᐅᖃᐅᓯᐅᔪᑎᒍᑦ. ᐊᑐᖅᑕᐅᔪᒃᓴᖅ ᓇᓗᓇᐃᔭᖅᓯᒪᑉᓗᓂ ᒪᓕᒃᑕᐅᔪᓕᐊᖅ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇᒧᑦ, ᐳᑭᖅᑕᓕᖕᓄᑦ ᐊᒪᓗ ᐃᓄᖕᓂᒃ 
ᑭᒡᒐᖅᑐᐃᔨᓄᑦ ᐃᖃᖅᑐᐃᕕᑎᒍᑦ ᑲᓇᑕᒥᑦ.

ᐃᖅᑲᖅᑐᐃᔨᑎᒍᑦ ᓈᓴᐃᑲᓐᓂᕐᓂᕐᒧᑦ ᒪᓕᒃᑕᐅᔪᒃᓴᖅ ᐊᒪᓗ ᐃᓚᒋᔭᐅᔪᑦ: 
ᐃᖅᑲᖅᑐᐃᔨᑎᒍᑦ ᓈᓴᐃᑲᓐᓂᕐᓂᕐᒧᑦ ᐃᓚᒋᔭᐅᔪᑦ ᐱᓕᕆᐊᖑᓚᐅᖅᑐᑦ ᐃᓚᐅᓂᐊᕐᓗᑎᒃ 
ᐃᖅᑲᖅᑐᐃᔨᑎᒍᑦ ᓈᓴᐃᑲᓐᓂᕐᓂᕐᒧᑦ ᐊᑐᖅᑕᐅᔪᒃᓴᒧᑦ. ᑕᒪᕐᒥᒃ ᖃᓄᐃᓕᐅᖅᐸᓪᓕᐊᓂᕐᒧᑦ 
ᒪᓕᒃᑕᐅᔪᒃᓴᖃᖅᑐᑦ ᐃᓚᐅᖃᑕᐅᔪᓗᒃᑖᓄᑦ ᐃᖅᑲᖅᑐᐃᕕᑎᒍᑦ ᓈᓴᐃᑲᓐᓂᕐᓂᐅᔪᓄᑦ. ᐊᑐᖅᑕᐅᔪᒃᓴᖅ 
ᐊᒪᓗ ᑕᑕᑎᕆᐊᓕᖁᑎᖏᑦ ᐃᓕᔭᐅᓚᐅᖅᑐᑦ ᐅᕗᖓ www.elections.nu.ca 

ᐅᖃᖃᑎᖃᑦᑕᐅᑎᓂᕐᒧᑦ ᐅᖃᓕᒫᒐᖅ: 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓴᓇᓚᐅᖅᑐᑦ ᐅᖃᖃᑎᖃᑦᑕᐅᑎᓂᕐᒧᑦ ᐅᖃᓕᒫᒐᒥᒃ ᐃᑲᔪᐃᓂᕐᒧᑦ 
ᖃᐅᑕᒫᑦ ᐱᓕᕆᓂᕆᔭᖏᑦ ᐱᓕᕆᔨᐅᔪᑦ ᐊᔪᙱᓐᓂᖃᕐᓂᒃᑯᑦ ᐅᖃᓕᒫᒐᓕᕆᓂᕐᒧᑦ ᐊᔾᔨᒌᓕᖓᔫᓗᒋᑦ.

ᖃᓄᐃᓕᐅᕐᓃᑦ ᐄᐳᕆ 2012 - ᒫᑦᓯ 2013
ᐸᕐᓇᒃᐸᓪᓕᐊᓂᖅ ᐅᒃᑑᐱᕆ 28, 2013−ᒥᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒧᑦ 

ᓂᐅᕕᕐᓂᖅ
ᖃᕆᑕᐅᔭᐃᑦ ᒥᒃᓵᓄ ᖃᐅᔨᒋᐊᖅᑕᕐᕕᒋᔭᖅᐳᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓪᓗ 
ᑭᖑᓪᓕᖅᐹᓕᐊᖑᔪᓕᐅᓚᐅᖅᑐᑦ ᓂᐅᕕᕐᓂᕐᒥᒃ ᖃᕆᑕᐅᔭᓂᒃ ᐊᒪᓗ ᑕᒪᒃᑯᓄᙵ ᐊᑐᕐᓂᐊᖅᑐᓂᒃ ᐊᑭᖏᑦ 
ᐃᖢᐊᖅᓯᓯᒪᔪᓂᒃ ᐊᒪᓗ ᓈᒻᒪᒃᓯᓯᒪᔪᓂᒃ ᐱᔭᕆᐊᖃᕐᓂᕆᔭᖏᑦᑕ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. 

ᑲᑎᒪᖃᑎᖃᕐᓂᖅ ᐱᓕᕆᖃᑎᒋᔭᑉᑎᖕᓂᒃ − ᒫᑦᓯ 2013
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓱᒪᑕᕆᔭᐅᔪᕐᓗ ᓄᓇᕗᒻᒥ ᑎᒥᒥᒍᑦ ᐊᔪᕈᑎᓕᖕᓄᑦ 
ᑲᑐᔾᔨᖃᑎᒌᑯᖏᓐᓄᑦ ᐱᓕᕆᖃᑎᒌᖕᓂᐊᕐᓗᑎᒃ ᐸᕐᓇᒃᐸᓪᓕᐊᓂᕐᒧᑦ ᐊᒪᓗ ᐅᖃᐅᔾᔨᔭᐅᓂᕐᒧᑦ 
ᓂᕈᐊᖅᑎᑦᑎᓂᐅᑉ ᒥᒃᓵᓄᑦ ᑐᓴᐅᒪᑎᑦᑎᓂᕐᒥᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ ᓄᓇᕗᒻᒥᑦ.  

ᑕᒡᕙᓂᑦᑕᐃᓐᓇᖅ ᐱᓇᓱᐊᕈᓯᕐᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑲᑎᖃᑎᖃᓚᐅᖅᑐᖅ ᖃᑕᙳᑎᒌᓄᑦ 
ᐱᔨᑦᑎᕋᐃᔩᑦ ᒥᓂᔅᑕᐅᑉ ᑐᖏᓕᖓᓂᒃ ᑲᑎᑎᑦᑎᓂᕐᒧᑦ ᐸᕐᓇᐅᑎᓂᒃ ᑐᓴᐅᒪᑎᑦᑎᓵᓕᓂᕐᒧᑦ 
ᓂᕈᐊᖅᑎᑦᑎᓂᐅᑉ ᒥᒃᓵᓅᖓᔪᓂᒃ ᑐᑭᓯᐅᒪᔾᔪᑎᓂᒃ ᐃᓕᓐᓂᐊᖅᑎᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑮᓇᐅᔭᑎᒍᑦ 
ᓄᓇᕗᑦ ᒐᕙᒪᒃᑯᖏᓐᓄᑦ.

ᓂᕈᐊᖅᑐᓕᕆᓂᕐᒧᑦ ᐱᓕᕆᔨᑖᖅᑐᕐᓂᖅ ᐃᓕᓐᓂᐊᖅᑎᑦᑎᓂᕐᓗ
ᖃᕆᑕᐅᔭᐃᑦ ᒥᒃᓵᓄ ᖃᐅᔨᒋᐊᖅᑕᕐᕕᒋᔭᖅᐳᑦ ᐱᖃᑎᒋᑉᓗᒍ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᓴᖅᑭᑦᑎᓚᐅᖅᑐᖅ ᓇᓗᓇᐃᔭᖅᓯᒪᔪᓂᒃ ᐸᕐᓇᐅᑎᓂᒃ ᐱᓕᕆᔨᑖᖅᑐᕐᓂᕐᒧ ᐃᓕᓐᓂᐊᖅᑎᑦᑎᓂᕐᒧᓪᓗ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓂᒃ ᐊᑐᕐᓗᑎᒃ ᖃᕆᑕᐅᔭᑎᒍᑦ ᑕᑯᔭᐅᒋᐊᖅᑕᕐᕕᒃᑰᓕᖓᔪᓂᒃ 
ᐃᓚᐅᓕᖅᑎᓐᓂᕐᒧᑦ ᑕᐃᑲᓂᑦᑕᐃᓐᓇᖅ ᖃᓄᐃᓕᐅᕆᐊᖃᖁᔨᔪᖕᓇᕐᓂᖅ. 

ᖃᓄᐃᓕᐅᕐᓃᑦ ᐄᐳᕆ 2012 - ᒫᑦᓯ 2013
ᐱᓕᕆᖃᑎᖃᕐᓂᖅ ᐊᓯᖏᓐᓂᒃ ᓂᕈᐊᖅᑐᓕᕆᖃᑦᑕᖅᑐᓂᒃ 

ᐅᖃᐅᔾᔨᔨᐅᓂᕐᒧᑦ ᑲᑎᒪᔨᐊᓛᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᖃᑎᒋᔭᐅᔪᓂᒃ
ᓄᕕᐱᕆ 22-23. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ACEP−ᑯᑦ ᐊᕐᕌᒍᑕᒫᖅᓯᐅᑎᖓᓐᓂᒃ 
ᑲᑎᒪᔪᓃᖃᑕᐅᓚᐅᖅᑐᖅ. ᐃᓚᐅᖃᑕᐅᔪᑦ ᑲᑎᒪᔨᐅᓛᓂᑦ ᐃᓚᐅᔪᑦ ᐃᓄᖕᓂᒃ ᓈᓴᐃᓲᑦ ᑲᑎᒪᔨᖏᑦ ᑲᓇᑕᒥᑦ, 
ᑲᑐᔾᔨᖃᑎᒌᖑᔪᑦ ᑲᓇᑕᒥᑦ ᓄᓇᓕᐅᔪᓂᑦ, ᑲᓇᑕᒥᑦ ᑲᑎᒪᔩᑦ ᓄᓇᒃᑰᕈᑎᓕᕆᓂᕐᒧᑦ ᐊᐅᓚᑦᑎᔩᑦ ᐊᒪᓗ 
ᑕᒪᐃᓂᒃ ᑲᓇᑕᐅᑉ ᐊᕕᒃᑐᖅᓯᒪᔪᖁᑎᖏᓐᓂᑦ ᓂᕈᐊᖅᑐᓕᕆᔨᒃᑯᓐᓂᑦ ᐊᖓᔪᖅᑳᖑᔪᑦ.

ᑲᑎᒪᓂᖏᑦ ᑲᓇᑕᒥᑦ ᓂᕈᐊᖅᑎᑦᑎᓂᕐᒧᑦ ᐱᓕᕆᔨᐅᔪᑦ:
ᐄᐳᕆ 3-4, 2012. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᑲᓇᑕᒥᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᔨᐅᔪᑦ ᖃᕆᑕᐅᔭᒃᑯᑦ−ᓂᕈᐊᖅᑎᑦᑎᓂᕐᒧᑦ ᑲᑎᒪᔨᐊᓛᒃᑯᖏᑦᑕ ᑲᑎᒪᓂᕆᔭᖓᓐᓂᒃ ᑐᕌᒐᖃᖅᖢᑎᒃ 
ᑐᑭᓕᐅᕆᓂᕐᒥᒃ ᖃᓄᐃᖓᓂᐅᔪᓂᒃ ᖃᕆᑕᐅᔭᒃᑯᑦ−ᓂᕈᐊᖅᑎᑦᑎᓂᐅᔪᓂᒃ ᖃᓄᐃᑐᑐᐃᓇᐅᒐᓗᐊᓂᒃ 
ᐊᑐᕐᓗᑎᒃ ᐊᑐᖅᑕᐅᔪᖕᓇᕋᔭᕋᓗᐊᕐᒪᖔᑦ ᑲᓇᑕᒥᑦ. ᐊᖏᕈᑕᐅᓚᐅᖅᑐᖅ ᖃᓄᐃᑐᑐᐃᓐᓇᐃᑦ ᓄᑖᑦ 
ᑲᑉᐳᔾᔭᓅᖅᑐᑦ ᐊᑐᖅᑕᐅᔪᑦ ᓂᕈᐊᖅᑎᑦᑎᓂᕐᒧᑦ ᑎᑭᐅᑎᓯᒪᔭᕆᐊᖃᖅᑐᖅ ᐅᑯᓄᙵ ᐊᑐᕆᐊᖃᖅᑐᓄᑦ 
ᒪᓕᒐᒃᓴᓄᑦ:

• ᑎᑭᖅᑲᐅᒪᔭᐅᔪᖕᓇᕐᓗᓂ. ᓂᕈᐊᖅᑎᑦᑎᓂᕐᒧᑦ ᐊᑐᖅᑕᐅᔪᖅ ᒪᓂᒪᓗᓂ ᐊᒪᓗ 
ᐊᑐᖅᑕᐅᔪᖕᓇᕐᓗᓂ.

• ᐊᔾᔨᒌᒃᑎᑦᑎᓂᖃᕐᓗᓂ ᐊᒪᓗ ᐃᑲᔪᖅᑐᐃᓂᖃᙱᓪᓗᓂ.
• ᐃᓗᐃᑑᑦᑎᐊᖅᑎᑦᑎᓗᓂ ᐊᒪᓗ ᓇᓗᓇᐃᔭᐃᔪᖕᓇᕐᓂᖃᕐᓗᓂ. ᐅᒃᐱᕈᓱᖕᓂᖃᕐᓗᓂ 

ᖃᐅᔨᒪᓐᓇᑦᑎᐊᖅᑐᒥᒡᓗ ᐱᑕᖃᕐᓗᑎᒃ ᐊᒪᓗ ᐊᑐᖅᑕᐅᖃᑦᑕᕐᓗᑎᒃ.
• ᐊᑕᐅᓯᖅ ᓂᕈᐊᖅᑎ − ᐊᑕᐅᓰᕐᓗᓂ ᓂᕈᐊᕐᓗᓂ.
• ᖃᐅᔨᔭᐅᑎᑦᑕᐃᓕᓂᖅ − ᑐᑭᓯᐅᒪᔾᔪᑏᑦ ᐊᑐᖅᑕᐅᖃᑦᑕᖅᑐᑦ ᓂᕈᐊᖅᑎᑦᑎᓂᕐᒧᑐᐃᓐᓇᖅ.
• ᖃᐅᔨᔭᐅᔭᕆᐊᖃᙱᑦᑐᖅ. ᓂᕈᐊᖅᑏᑦ ᐱᔪᖕᓇᐅᑎᖃᖅᑐᑦ ᓂᕈᐊᕐᓂᕐᒥᒃ ᖃᐅᔨᒪᔭᐅᖏᓪᓗᑎᒃ 

ᐊᒪᓗ ᓂᕈᐊᖅᑏᑦ ᒥᐊᓂᕆᔭᐅᓂᖃᕐᓗᑎᒃ ᓂᕈᐅᖅᑎᑦᑎᓂᓗᒃᑖᒥᑦ.
• ᑕᑯᒃᓴᐅᔪᑎᒍᑦ. ᑐᑭᓯᐅᒪᔾᔪᑏᑦ ᓂᕈᐊᖅᑎᑦᑎᓂᕐᒥᑦ ᒪᓂᒪᔪᑦ ᐱᔭᐅᔪᒪᓂᖏᑦᑎᒍᑦ ᐊᒪᓗ 

ᐅᒃᑯᐃᖓᑉᓗᑎᒃ ᖃᐅᔨᓴᖅᑕᐅᔪᖕᓇᕐᓂᕐᒧᑦ.

ᐄᐳᕆ 22–24, 2012. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᐊᐴᑕᒥᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᒦᖃᑕᐅᓚᐅᖅᑐᖅ ᑕᐅᑐᒐᖃᖅᖢᑎᒃ ᓴᓂᑐᓂᒃ ᑎᒃᑯᐊᖅᓯᓂᕐᓂᒃ. 

ᔪᓚᐃ 23-25. ᓅᕙ ᔅᑰᓴᒥᑦ ᓂᕈᐊᖅᑐᓕᕆᔨᒃᑯᑦ CCEO−ᑯᑦ ᐊᕐᕌᒍᑕᒫᑦ ᑲᑎᒪᑎᑦᑎᓂᕆᖃᑦᑕᖅᑕᖓᓐᓂᒃ 
ᑕᐃᑲᓃᑎᑦᑎᓚᐅᖅᑐᑦ.

ᓯᑎᐱᕆ 3-5. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ ᑯᐸᐃᖕᒥᑦ ᓂᕈᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᒦᖃᑕᐅᓚᐅᖅᑐᖅ.

ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᕝᕕᐅᔪᖕᓇᖅᑐᓂᒃ ᑐᖅᑯᖅᓯᒪᕝᕕᒃ: 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᑐᓂᓯᖃᑦᑕᖅᑐᑦ ᐋᕿᐅᒪᑎᑦᑎᓂᕐᒧᑦ ᐊᒪᓗ 
ᐱᐅᓯᒋᐊᖅᑎᑦᑎᓂᕐᒧᑦ CERL−ᒥᑦ. ᑐᑭᓯᐅᒪᔾᔪᑎᓂᒃ ᑐᓂᓯᖃᑦᑕᐅᑎᓂᖅ CERL−ᒥᑦ ᐃᑲᔪᐃᓂᖃᖅᑐᖅ 
ᓯᕗᒻᒧᖕᓂᕐᒥᒃ ᐊᐅᓚᑦᑎᓂᕆᔭᖏᓐᓂᒃ ᓂᕈᐊᖅᑎᑦᑎᓂᕐᒥᒃ.

ᐱᓕᕆᖃᑎᖃᕐᓂᖅ ᐊᓯᖏᓐᓂᒃ ᓂᕈᐊᖅᑐᓕᕆᖃᑦᑕᖅᑐᓂᒃ 

ᖃᕆᑕᐅᔭᒃᑯᑦ ᓂᕈᐊᖅᑎᓂᒃ ᑐᖅᑯᖅᓯᓯᒪᕝᕕᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ - RENU:
ᓯᑎᐱᕆ 18-19. ᓂᕈᐊᖅᑐᓕᕆᔨᒃᑯᑦ ᐃᐊᐴᑕᒥᑦ ᑲᑎᒪᑎᑦᑎᓂᖃᓚᐅᖅᑐᑦ ᐊᑐᖅᐸᒃᑐᓂᒃ 
ᐊᑐᖅᑕᐅᖃᑦᑕᖅᑐᒥᒃ ᓄᓇᕗᒻᒥ RENU−ᒥᒃ. RENU ᖃᕆᑕᐅᔭᒃᑰᓕᖓᔪᖅ ᓄᓇᕗᒻᒥᐅᑦ ᑐᕌᕈᑎᖏᓐᓂᒃ/
ᓂᕈᐊᖅᑎᒥᒃ ᑐᖅᑰᒪᕝᕕᐅᑉᓗᓂ. ᐃᑲᔪᐃᓂᖃᕐᒥᔪᖅ ᖃᑉᓯᐊᕐᔪᖕᓂᒃ ᓂᕈᐊᖅᑐᓕᕆᓂᕐᒥᒃ 
ᐊᐅᓚᑦᑎᓂᕐᒧᑦ ᐊᑐᖅᐸᒃᑐᓂᒃ. ᑐᑭᓯᐅᒪᔾᔪᑎᓂᒃ ᑐᓂᖃᑦᑕᐅᑎᓂᒃᑯᑦ ᐱᓕᕆᐊᓂᒃ ᐱᐊᓂᒃᑐᓂᒃ 
ᐊᒪᓗ ᐱᓕᕆᐊᖑᔪᒪᔪᓂᒃ ᐊᑐᓂ ᐊᕕᒃᑐᖅᓯᒪᔪᓂᒃ ᐱᕚᓪᓕᕐᓂᖃᖅᑎᑦᑎᓯᒪᔪᖅ ᓇᖕᒥᓂᖅ 
ᐋᕿᐅᒪᔪᖁᑎᖏᓐᓄᑦ ᐊᑭᑐᐊᓗᖏᖢᓂ.

ᐸᕐᓇᖕᓃᑦ  ᐄᐳᕆ 2012 - ᒫᑦᓯ 2013
ᐅᒃᑑᐱᕆ 28, 2013 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ

ᖃᐃᔪᒥᑦ ᓂᕈᐊᖅᑎᑦᑎᓂᐅᓂᐊᖅᑐᒧᑦ, ᐃᓚᒋᔭᐅᑉᓗᓂ ᒪᓂᒪᑦᑎᐊᓕᖅᑐᑦ ᓂᕈᐊᖅᑎᑦᑎᓂᕐᒧᑦ 
ᐸᕐᓇᒃᐸᓪᓕᐊᓂᕐᒧᑦ ᒪᓕᒃᑕᐅᔪᒃᓴᐃᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐃᒪᓐᓇᐃᓂᐊᖅᑐᑦ:

• ᖃᐅᔨᓴᐃᓗᑎᒃ ᐊᑐᓕᖅᑎᑦᑎᓗᑎᒡᓗ ᐊᑭᑐᓗᐊᖏᑦᑐᒥᒃ “ᖃᐅᔨᒋᐊᖅᑕᕐᓂᕐᒧᑦ ᑐᕌᖓᔪᒥᒃ” 
ᐊᑐᖅᑐᒃᓴᒥᒃ

• ᒫᓐᓇᒨᓕᖓᓕᖅᑎᓪᓗᒍ ᖃᕆᑕᐅᔭᒃᑯᑦ ᐊᑐᖅᑕᐅᔪᒃᓴᖅ ᑮᓇᐅᔭᐃᑦ ᒥᒃᓵᓅᓕᕆᓂᖅ
• ᐊᔪᙱᓐᓂᖅᑖᒃᑲᓐᓂᕐᓗᑎᒃ ᖃᕆᑕᐅᔭᒃᑰᓕᖓᔪᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᑦ
• ᕿᒥᕐᕈᓗᒋᑦ ᐱᓕᕆᔨᑖᕐᓂᖅ ᐊᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᑦ
• ᐊᑐᓕᖅᑎᓪᓗᒍ ᑐᐊᕕᓇᖅᑐᓂᒃ ᐊᐅᓚᑦᑎᓂᖅ/ᐱᓂᕐᓗᐊᕿᓂᕐᒥᑦ ᐅᑎᖅᑎᑦᑎᓂᕐᒧᑦ 

ᐸᕐᓇᐅᑎ
• ᑕᑕᑎᖅᑕᐅᔪᖕᓇᖅᑐᓂᒃ ᐋᕿᒃᓯᓗᓂ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ ᑐᕌᖓᔪᓂᒃ 

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒧᑦ
• ᒫᓐᓇᒨᓕᖓᓕᖅᑐᕐᓗᒋᑦ ᖃᕆᑕᐅᔭᒦᑐᑦ ᓄᓇᙳᐊᑦ
• ᖃᓄᐃᓕᐅᕆᐊᖃᕐᓂᕐᒧᑦ ᑕᕐᕆᔭᐅᓯᐅᕐᓗᓂ ᐃᑲᔪᐃᓂᐊᖅᑐᓂᒃ ᓂᕈᐊᖅᑐᓕᕆᓂᕐᒧᑦ 

ᐱᓕᕆᔨᐅᔪᑦ ᐃᓕᓐᓂᐊᖅᑎᑕᐅᑎᓪᓗᒋᑦ
• ᐃᓚᓕᐅᑎᓗᒋᑦ ᐊᑕᐅᑎᒃᑯᑦ ᑐᕌᕈᑎᓂᒃ ᓅᑎᓂᖅ RENU−ᒥᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᑦ ᑕᑯᒋᐊᕈᖕᓇᖅᓯᓗᑎᒃ 
ᑐᕌᕈᑎᖓᓐᓂᒃ ᐃᖃᓗᖕᓂᑦ, ᑲᖏᖅᖠᓂᕐᒥᑦ, ᐊᕐᕕᐊᓂᑦ ᐊᒪᓗ ᐃᒡᓗᓕᖕᒥᑦ.

ᖃᓄᐃᖓᓂᖓ 

 

1. ᑖᒻᓇ ᐊᑐᐊᒐᖅ ᐊᑐᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐊᒪᓗ ᐅᑯᓄᙵ ᐃᓄᖕᓄᑦ 

ᐊᑐᖅᑎᓪᓗᒋᑦ ᓴᙱᓂᖃᕐᓂᕆᔭᖏᓐᓂᒃ, ᐱᓕᕆᐊᕆᔭᖏᓐᓂᒃ ᐅᕙᓘᓃᑦ 

ᖃᓄᐃᓕᐅᕐᓂᕆᔭᖏᓐᓂᒃ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ ᐅᕙᓘᓃᑦ 

ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ: 
(a) ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᓗᒃᑖᑦ; 

(b) ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᐱᓕᕆᔨᐅᔪᓗᒃᑖᑦ; 

(c) ᑳᓐᑐᕌᖃᑎᖃᖃᑦᑕᖅᑐᓗᒃᑖᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ. 

 

 

2. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓴᐅᒪᑎᑦᑎᓂᐊᖅᐳᖅ ᑭᑐᓗᒃᑖᓂᒃ ᐊᒃᑐᐊᓂᖃᖅᑐᓄᑦ 

ᐊᑐᐊᒐᒧᑦ ᐊᑐᐊᒐᐅᑉ ᐱᔭᕆᐊᖃᕐᓂᕆᔭᖏᓐᓂᒃ. 

 

ᑐᑭᓕᐅᕆᓂᖅ 

 

3. ᐊᑐᐊᒐᒥᑦ, ᐅᑯᐊ ᑐᑮᑦ ᐊᑐᖅᑐᑦ: 

 

"ᐱᖁᔭᐃᑦ" ᑐᑭᖃᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ; 

 

"ᓄᑕᕋᖅ" ᑐᑭᖃᖅᑐᖅ ᐃᓅᑉ ᓇᖕᒥᓂᖓ ᑎᒍᐊᖓᓘᓃᑦ; 

 

"ᐊᔪᕈᑎᖃᕐᓂᖅ ᐊᒃᑐᐊᓂᖃᕐᓂᕐᒧᑦ" ᑐᑭᖓ ᑎᑎᕋᖅᑕᐅᓯᒪᔪᖅ ᐃᓚᒋᔭᐅᔪᖅ 5 ᐊᒪᓗ 6−ᒥᑦ; 

 

"ᓂᕈᐊᖅᑎᑦᑎᓂᖅ" ᑐᑭᖃᖅᑐᖅ ᓂᕈᐊᕐᓂᕐᒥᒃ ᒪᓕᒐᓕᐅᖅᑎᐅᓂᐊᖅᑐᒥᒃ ᒪᓕᒐᓕᐅᕐᕕᖕᒥᑦ; 

 
"ᓂᕈᐊᖅᑐᓕᕆᓂᕐᒧᑦ ᐱᓕᕆᔨ" ᑐᑭᖃᖅᑐᖅ  

(a) ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ, 

(b) ᑭᓇᑐᐃᓐᓇᖅ ᐃᓇᖐᓯᒪᔪᖅ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ, 

(c) ᓂᕈᐊᖅᑐᓕᕆᔨ, 

(d) ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ, 

(e) ᐃᓱᒪᑕᐅᑎᑕᐅᔪᖅ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓄᑦ, 

(f) ᓂᕈᐊᖅᑐᓕᕆᔨᐅᑉ ᑐᖏᓕᖓ, 

(g) ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ, ᐊᒪᓗ 

(h) ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᐃᓚᐅᑎᑦᑎᕙᓪᓕᐊᔨ;  

 

"ᐃᕐᖑᑕᖅ" ᑐᑭᖃᖅᑐᖅ ᐃᓅᑉ ᓇᖕᒥᓂᖓ ᑎᒍᐊᕆᑉᓗᒍᓘᓃᑦ ᐃᕐᖑᑕᖓ; 

 

"ᐊᒃᑐᐊᓂᖃᕐᓂᖅ" ᐃᓚᐅᑉᓗᑎᒃ ᐃᓄᖕᒧᑦ, ᐊᓕᑦᑎᓯᒪᓂᕆᔭᒃᑯᑦ, ᒪᓕᒐᑎᒍᑦ ᐊᒪᓗ ᑮᓇᐅᔭᑎᒍᑦ 

ᐊᒃᑐᐊᓂᖃᕐᓂᖅ; 

"ᐊᐱᖁᑎᓄᑦ ᓂᕈᐊᖅᑎᑦᑎᓂᖅ" ᑐᑭᖃᖅᑐᖅ ᐊᐱᖁᑎᓄᑦ ᓂᕈᐊᖅᑎᑦᑎᓂᖅ ᒪᓕᒃᖢᒋᑦ 

ᐊᐱᖁᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖃᔭᖏᑦ; 
 

"ᐃᓚᒋᔭᐅᔪᖅ ᐃᓄᒃ", ᐱᔾᔪᑎᒋᑉᓗᒍ ᐃᓄᒃ, ᑐᑭᖃᖅᑐᖅ 

(a)  ᐃᓅᑉ ᐱᖃᑎᖓ; 

(b) ᑭᓇᑐᐃᓐᓇᖅ ᐃᓅᑉ ᐱᖃᑎᒋᖃᑦᑕᓚᐅᖅᑕᖓ; 

(c) ᑭᓇᑐᐃᓐᓇᖅ ᐃᓄᖕᒥᑦ ᐃᒡᓗᒥᐅᖃᑎᖃᖅᑐᖅ; 

(d)  ᑭᓇᑐᐃᓐᓇᖅ ᓄᑕᕋᕆᔭᐅᔪᖅ ᐃᕐᖑᑕᕆᔭᐅᔪᕐᓘᓃᑦ ᐃᓄᖕᒧᑦ; 

(e) ᑭᓇᑐᐃᓐᓇᖅ ᓄᑕᕋᕆᔭᐅᔪᖅ ᐃᕐᖑᑕᕆᔭᐅᔪᕐᓘᓃᑦ ᐃᓄᖕᒧᑦ ᐅᖃᐅᓯᐅᔪᒧᑦ 

ᑎᑎᖅᑲᓂᑦ (a) ᐅᕙᓘᓃᑦ (b)−ᒥᑦ; 

(f) ᑭᓇᑐᐃᓐᓇᖅ ᐊᖓᔪᖅᑳᖑᔪᖅ ᐃᕐᖑᑕᖃᖅᑐᕐᓘᓃᑦ ᐃᓄᖕᒥᑦ; 

(g) ᐊᓂᒋᔭᐅᔪᖅ ᓇᔭᒋᔭᐅᔪᕐᓘᓃᑦ ᐃᓄᖕᒧᑦ ᓇᖕᒥᓂᒃᑯᑦ ᑎᒍᐊᖑᓂᒃᑯᓪᓘᓃᑦ; 

(h) ᓴᑭᐊᕆᔭᐅᔪᖅ ᐊᖑᑦ ᐊᕐᓇᕐᓘᓃᑦ ᐃᓄᖕᒧᑦ ᓇᖕᒥᓂᒃᑯᑦ ᑎᒍᐊᖑᓂᒃᑯᓪᓘᓃᑦ;  

(i) ᑭᓇᑐᐃᓐᓇᖅ ᐱᓕᕆᔨᖃᖅᑐᖅ ᐃᓄᖕᒥᑦ; 

(j) ᑯᐊᐳᕇᓴᐅᔪᖅ ᐃᓅᑉ ᐱᓕᕆᕝᕕᖃᕐᕕᒋᑉᓗᓂᐅᒃ 

ᑲᑎᒪᔨᐅᕕᖃᕐᕕᒋᑉᓗᓂᐅᒡᓘᓃᑦ; 

(k) ᓇᖕᒥᓂᕆᔭᐅᔪᖅ ᑯᐊᐳᕇᓴ ᐃᓅᑉ ᓇᖕᒥᓂᕆᑉᓗᓂᐅᒃ ᐅᕙᓘᓃᑦ 

ᐱᖃᖃᑕᐅᕕᒋᔭᖓ ᐱᖃᕐᕕᐅᔪᑦ; 

(l) ᓱᓇᑐᐃᓐᓇᖅ ᐱᓕᕆᖃᑎᒌᖕᓂᖅ ᐃᓄᒃ ᐱᓕᕆᖃᑎᒋᔭᐅᑉᓗᓂ; ᐅᕙᓘᓃᑦ 

(m) ᓱᓇᑐᐃᓐᓇᖅ ᐱᓕᕆᖃᑎᒌᖕᓂᖅ ᓇᓕᑐᐃᓐᓇᖓᑦ ᐱᓕᕆᖃᑎᖃᖅᑐᖅ 

ᐅᖃᐅᓯᐅᒃᐸᑦ ᑎᑎᕋᖅᓯᒪᔪᒥᑦ (a)−ᒥᑦ (j)−ᒧᑦ. 

 

"ᐱᖃᑎᒋᔭᐅᔪᖅ ᓄᓕᐊᕇᖕᓂᒃᑯ, ᐅᐃᒌᖕᓂᒃᑯᑦ" ᑐᑭᖓ ᐊᔾᔨᒋᔭᖓ ᖃᑕᙳᑎᒌᓄᑦ ᒪᓕᒐᖅ 
ᐱᖁᔭᖅ−ᒥᑦ, ᐊᖑᑕᐅᑉᓗᓂᓘᓃᑦ ᐊᕐᓇᐅᑉᓗᓂᓘᓃᑦ ᐃᒪᓐᓇᐃᑐᖅ 

(a) ᑲᑎᑎᓯᒪᖕᒪᑎᒃ; 

(b) ᑕᒪᕐᒥᒃ ᑲᑎᑎᑕᐅᓚᐅᕐᒪᑎᒃ ᐊᑐᖅᑎᑕᐅᔪᖕᓃᕈᖕᓇᖅᖢᓂ ᑲᑎᓯᒪᓂᖓᑦ 

ᐅᕙᓘᓃᑦ ᐊᑐᕈᖕᓃᖅᖢᓂ, ᐅᒃᐱᕐᓇᖅᑐᒃᑯᑦ ᐃᓄᒃ ᓇᓗᓇᐃᖅᖢᓂ 

ᐱᔪᖕᓇᐅᑎᖃᕐᓂᖓᓄᑦ ᒪᓕᒃᖢᒋᑦ ᖃᑕᙳᑎᒌᓄᑦ ᒪᓕᒐᖅ ᐱᖁᔭᖅ, ᐅᕙᓘᓃᑦ 

(c) ᑲᑎᕐᒪᖃᑎᒌᓕᕐᒪᑎᒃ ᑲᑎᑎᑕᐅᓯᒪᙱᖢᑎᒃ, ᐃᒪᓐᓇᐃᐸᑎᒃ 

(i) ᑲᑎᕐᒪᓕᕐᒪᑎᒃ ᒪᕐᕈᓪᓗᐊᖕᓂᒃ ᐅᑭᐅᓂᒃ, ᐅᕙᓘᓃᑦ 

(ii) ᑲᑎᕐᒪᓕᕐᒪᑎᒃ ᐱᖃᑎᒌᒃᖢᑎᒃ ᐱᖃᑎᒌᖏᓐᓇᐅᔭᕐᓂᖃᖅᖢᑎᒃ ᐊᒪᓗ 

ᑲᑎᕐᒪᖕᒪᑎᒃ ᐊᖓᔪᖅᑳᖏᑦ ᑎᒍᐊᖅᓯᖏᓪᓘᓃᑦ ᓄᑕᕋᐅᑉ. 

 

ᐱᓕᕆᐊᖃᕐᓂᖅ ᐱᑕᖃᖅᑕᐃᓕᒪᓂᕐᒥᒃ ᐊᔪᕈᑎᖃᕈᑕᐅᔪᒥᒃ ᐊᒃᑐᐊᓂᖃᕐᓂᕐᒧᑦ 

 

4. ᑭᓇᑐᐃᓐᓇᖅ ᐱᑦᑕᐃᓕᔭᕆᐊᖃᖅᑐᖅ ᐱᑕᖃᖅᑎᑦᑎᑦᑕᐃᓕᓗᓂᓘᓃᑦ ᐊᔪᕈᑎᖃᕈᑕᐅᔪᒥᒃ 

ᐊᒃᑐᐊᓂᖃᕐᓂᕐᒥᑦ ᐱᓕᕆᑎᓪᓗᒍ ᐱᓕᕆᐊᖃᖅᑎᓪᓗᒍᓘᓃᑦ ᓴᙱᓂᕆᔭᖓᓂᒃ, ᐱᓕᕆᐊᖓᓂᒃ  

ᖃᓄᐃᓕᐅᕐᓂᕆᔭᖓᓂᒡᓘᓃᑦ. 

ᐊᔪᕈᑎᖃᕈᑕᐅᔪᑦ ᐊᒃᑐᐊᓂᖃᕐᓂᕐᒧᑦ 

 

5. ᐊᔪᕈᑎᖃᕈᑕᐅᔪᖅ ᐊᒃᑐᐊᓂᖃᕐᓂᕐᒧᑦ ᑕᐃᒪᐅᖃᑦᑕᖅᑐᑦ ᐅᓗᕆᐊᓇᕈᖕᓇᖅᑐᖅᑕᖃᕌᖓᑦ ᐃᓅᑉ 

ᓴᙱᓂᕆᔭᖏᑦ, ᐱᓕᕆᐊᖏᑦ ᖃᓄᐃᓕᐅᕐᓂᕆᔭᖏᓪᓘᓃᑦ, ᐊᒪᓗ ᐱᓗᐊᖅᑐᒥᒃ ᐃᓅᑉ 

ᐅᖃᕐᓂᕋᐅᑎᖓ ᐱᓕᕆᐊᖅᑖᕐᕕᒋᓯᒪᔭᖓᓄᑦ ᐊᒪᓗ ᐱᓕᕆᐊᖃᕆᐊᖃᕐᓂᖓ 

ᐃᑲᔪᖅᑐᐃᓂᖃᕆᐊᖃᙱᓐᓂᕐᒥᒃ, ᐃᖢᐊᖏᑦᑐᒥᒃ ᐊᒃᑐᖅᓯᓂᖃᕋᔭᖅᐸᑦ ᐅᑯᓄᙵ 

(a)  ᓇᖕᒥᓂᖅ ᐃᓄᖕᒧᑦ; 

(b) ᐃᓅᑉ ᐃᓚᒋᔭᖓᓄᑦ; 

(c) ᐃᓄᒃ ᐱᖃᑎᖃᕐᓂᕆᔭᖓ ᐃᓚᖃᖅᑐᒥᒃ ᐃᓄᖕᒥᑦ. 

 

6. ᐱᔾᔪᑎᒋᑉᓗᒍ ᐃᓚᒋᔭᐅᔪᖅ 7 ᐊᒪᓗ 8,  ᐃᓄᒃ ᐊᔪᕈᑎᖃᕈᑕᐅᔪᒥᒃ ᐊᒃᑐᐊᓂᖃᖅᑐᕆᔭᐅᔪᖅ 

ᖃᖓᒃᑯᑐᐃᓐᓇᖅ ᐱᓕᕆᐊᖃᕈᓂ ᓴᙱᓂᕆᔭᖓᓂᒃ, ᐱᓕᕆᐊᒥᓂᒃ, ᖃᓄᐃᓕᐅᕐᓂᐅᔪᓂᒡᓘᓃᑦ 

ᐃᓱᒪᓕᐅᕆᓂᖃᖅᖢᓂ ᐱᔾᔪᑎᒋᑉᓗᒍ ᐃᓚᒋᔭᐅᔪᒥᒃ ᐃᓄᖕᒥᒃ. 

 

7. ᐊᔪᕈᑎᖃᕈᑕᐅᔪᖅ ᐊᒃᑐᐊᓂᖃᕐᓂᕐᒧᑦ ᒪᓕᒃᑕᐅᔭᕆᐊᓕᒃ ᐃᓚᒋᔭᐅᑲᓐᓂᖅᑐᒥᑦ 6−ᒦᑐᖅ 

ᐊᑐᙱᑦᑐᖅ ᐅᑯᓄᙵ  

(a) ᓂᕈᐊᖅᑐᑦ ᐊᑎᖏᓐᓄᑦ ᐊᑎᓕᐅᕆᔨ; 

(b) ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ; 

(c) ᐃᓱᒪᑕᐅᑎᑕᐅᔪᖅ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓄᑦ; 

(d) ᓂᕈᐊᖅᑐᓕᕆᔨᐅᑉ ᑐᖏᓕᖏᑦ. 

 

8. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᑐᙱᑎᑦᑎᔪᖕᓇᖅᑐᖅ ᐊᔪᕈᑎᖃᕈᑕᐅᔪᖅ 

ᐊᒃᑐᐊᓂᖃᕐᓂᕐᒧᑦ−ᒥᒃ ᒪᓕᒃᑕᐅᔭᕆᐊᓕᖕᒥᑦ ᐃᓚᒋᔭᐅᑲᓐᓂᖅᑐᖅ 6−ᒦᑐᒥᒃ ᐃᓅᑉ ᐱᖃᑎᖓᓄᑦ 

ᐅᕙᓘᓃᑦ ᐱᖃᑎᒋᓚᐅᖅᑕᖓᓄᑦ ᓈᒻᒪᒃᓴᕈᓂ ᐃᒪᓐᓇ 

(a) ᐊᕕᓯᒪᖕᒪᑎᒃ ᐱᖃᑎᒌᖏᖢᑎᒡᓗ; 

(b) ᒪᓕᒐᑎᒍᑦ ᐃᖕᒥᖕᓄᑦ ᐱᔭᕆᐊᖃᕐᓂᕆᔭᖏᑦ ᒪᓕᒐᑎᒎᖓᔪᒃᑯᑦ ᑭᖑᓪᓕᖅᐹᒃᑯᑦ 

ᐋᕿᒃᑕᐅᓯᒪᓕᕐᒪᑦ; ᐊᒪᓗ 

(c) ᐱᖃᑎᒌᖕᓂᕆᔭᖏᑦ ᐅᓗᕆᐊᓇᕐᓂᖃᙱᒻᒪᑦ ᖃᓄᐃᓕᖓᓕᕈᑎᖃᕐᓂᒃᑯᑦ 

ᐱᓕᕆᐊᖃᖅᑎᓪᓗᒍ ᐃᓅᑉ ᓴᙱᓂᕆᔭᖓᓂᒃ, ᐱᓕᕆᐊᒥᓂᒃ 

ᖃᓄᐃᓕᐅᕐᓂᐅᔪᓂᒡᓘᓃᑦ, ᐊᒪᓗ ᐱᓗᐊᖅᑐᒥᒃ ᐃᓅᑉ ᐅᖃᕐᓂᕋᐅᑎᖓ 

ᐱᓕᕆᐊᖅᑖᕐᕕᒋᓯᒪᔭᖓᓄᑦ ᐊᒪᓗ ᐱᓕᕆᐊᖃᕆᐊᖃᕐᓂᖓ 

ᐃᑲᔪᖅᑐᐃᓂᖃᕆᐊᖃᙱᓐᓂᕐᒥᒃ. 

 

ᐊᑐᕐᓂᖅ ᑐᑭᓯᐅᒪᔾᔪᑎᓂᒃ 

 

9. ᐃᓄᖕᒥᒃ ᖃᐅᔨᒪᓗᓂ ᐊᑐᑐᐃᓐᓇᖅᑐᖃᕐᓂᐊᖏᓚᖅ, ᐅᕙᓘᓃᑦ ᐃᑲᔪᖅᑕᐅᓂᖃᕐᓂᐊᖏᓚᖅ, 

ᑐᑭᓯᐅᒪᔾᔪᑎᓂᒃ ᐱᔭᐅᔪᓂᒃ ᐱᓕᕆᐊᖏᓐᓂᑦ ᐃᓄᖕᓄᑦ ᒪᓂᒪᑎᑕᐅᖏᑦᑐᓂᒃ. 

 

10. ᐃᓄᖕᒥᒃ ᑐᑭᓯᐅᒪᔾᔪᑎᓂᒃ ᐊᑐᖅᑐᖃᕐᓂᐊᖏᓚᖅ ᐱᔭᐅᔪᓂᒃ ᐊᑐᖅᖢᓂᐅᒃ ᓴᙱᓂᓂ, 

ᐱᓕᕆᐊᓂ ᐅᕙᓘᓃᑦ ᖃᓄᐃᓕᐅᕐᓂᖃᖅᑎᓪᓗᒍ ᐃᒪᓐᓇᐃᑎᑦᑎᓂᐊᕐᓗᓂ 

(a)  ᓇᖕᒥᓂᕐᒧᑦ ᐃᑲᔫᑎᖃᕐᓂᐊᕐᓗᓂ; 

(b) ᑭᓇᑐᐃᓐᓇᒥᒃ ᐃᓚᒋᔭᖓᓄᑦ ᐃᑲᔫᐃᓂᐊᕐᓗᓂ. 

11. ᐃᓚᒋᔭᐅᔪᖅ 9 ᐊᑐᖅᑐᖅ ᒪᕐᕉᖕᓄᑦ ᐅᑭᐅᓄᑦ ᐃᓄᒃ ᓄᖅᑲᖅᑳᖅᑎᓪᓗᒍ ᓴᙱᓂᖃᕐᓂᕆᔭᖓᓂᒃ, 

ᐱᓕᕆᐊᒥᓂᒃ ᐅᕙᓘᓃᑦ ᖃᓄᐃᓕᐅᕐᓂᐅᔪᓂᒃ. 

 

ᐱᔭᒃᓴᖅ ᓱᓕᑦᑎᐊᖅᑑᓂᕐᒧᑦ ᐊᒪᓗ ᐃᑲᔪᖅᑐᐃᓂᖅᑕᙱᓐᓂᕐᒧᑦ 

 

12. ᐃᓄᒃ ᓱᓕᑦᑎᐊᖅᑑᓂᕐᒥᒃ ᐊᒪᓗ ᐃᑲᔪᖅᑐᐃᓂᖅᑕᙱᓐᓂᕐᒥᒃ ᐊᑐᕐᓂᐊᖅᐳᖅ ᓴᙱᓂᖃᕐᓂᖓᓄᑦ, 

ᐱᓕᕆᐊᒥᓄᑦ ᐅᕙᓘᓃᑦ ᖃᓄᐃᓕᐅᕐᓂᐅᔪᓂᒃ ᐱᓕᕆᐊᖃᖅᑎᓪᓗᒍ. 

 

13. ᑭᓇᑐᐃᓐᓇᖅ ᐃᒪᓐᓇᐃᓂᐊᖏᓚᖅ  

(a) ᑭᓇᑐᐃᓐᓇᒥᒃ ᐃᑲᔪᐃᓂᖃᕐᓗᓂ ᐱᓕᕆᐊᖃᖅᑎᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ ᐃᑲᔪᖅᑐᐃᓂᖅᓴᖅᑕᖃᖅᑎᑦᑎᓂᐊᖅᑎᓪᓗᒍ; 

(d) ᐃᓚᐅᖃᑕᐅᒋᐊᕐᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᓕᕆᔪᒥᒃ ᓈᒻᒪᙱᑦᑐᒃᑯᑦ 

ᐊᔭᐅᖅᑐᐃᓇᓱᒡᓗᓂ ᖃᓄᐃᖓᓂᐅᓂᐊᖅᑐᒥᒃ ᐊᓯᐊᖑᖁᔨᓗᓂ; ᐅᕙᓘᓃᑦ 

(e) ᐃᓚᐅᖃᑕᐅᓗᓂ ᓯᓚᑖᓂᙶᖅᑐᓂᒃ ᓂᕈᐊᖅᑕᐅᓯᒪᔪᒃᑯᓪᓘᓃᑦ 

ᖃᓄᐃᓕᐅᕐᓂᐅᔪᓂᒃ ᓱᕋᐃᑎᑦᑎᔪᖕᓇᖅᑐᒥᒃ ᑕᑯᔭᐅᓗᓂᓘᓃᑦ ᓱᕋᐃᓂᖓᓂᒃ 

ᐱᓕᕆᐊᖃᕈᖕᓇᕐᓂᖓᓂᒃ ᓴᙱᓂᕆᔭᖓᓂᒃ, ᐱᓕᕆᐊᖓᓂᑦ 

ᖃᓄᐃᓕᐅᕐᓂᐅᔪᓂᒡᓘᓃᑦ ᐱᓕᕆᐊᖑᔪᒪᔪᒥᑦ ᐅᕙᓘᓃᑦ 

ᐃᑲᔪᖅᑐᐃᓂᖃᕐᓂᒃᑯᑦ. 

 

14. ᑭᓇᑐᐃᓐᓇᖅ ᐊᑐᕐᓂᐊᖏᓚᖅ, ᐅᕙᓘᓃᑦ ᑭᓇᑐᐃᓐᓇᒥᒃ ᐊᑐᕈᖕᓇᖅᑎᑦᑎᓗᓂ, ᓱᓇᑐᐃᓐᓇᒥᒃ 

ᓄᓇᕗᑦ ᒪᓕᒐᓕᐅᕐᕕᖓᓄᑦ ᐱᒋᔭᐅᔪᒥᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓯᒪᔭᖓᓐᓂᑦ 

ᐊᖏᖅᑕᐅᓯᒪᙱᓪᓗᓂ ᐱᔾᔪᑕᐅᑎᐊᖏᑦᑐᒧᑦ ᐊᑐᕐᓂᐊᕐᓗᓂᐅᒡᓘᓃᑦ. 

 

15. ᑭᓇᑐᐃᓐᓇᖅ ᐱᓂᐊᖏᓚᖅ ᑮᓇᐅᔭᒥᒃ ᑐᓂᔭᐅᒍᓂ, ᐊᑭᓕᐅᑎᒥᒃ, ᑐᓂᕐᕈᑎᒥᒃ, ᑐᙵᓇᕈᑎᒥᒃ 

ᐅᕙᓘᓃᑦ ᐊᓯᐊᓂᒃ ᐃᑲᔫᑎᒥᒃ ᐃᒪᓐᓇᐃᑎᑦᑎᔪᖕᓇᖅᐸᑦ 

(a) ᓱᓕᔪᒥᒃ, ᓇᓗᓇᙱᑦᑐᒥᒃ ᐅᕙᓘᓃᑦ ᐊᔭᐅᖅᑐᐃᓂᖃᕋᓱᒃᑐᒥᒃ ᐱᓕᕆᐊᖓᑕ 

ᓱᓕᑦᑎᐊᕐᓂᕆᔭᖓᓄᑦ ᐅᕙᓘᓃᑦ ᐃᑲᔪᖅᑐᐃᓂᖃᙱᓐᓂᕆᔭᖓᓄᑦ; ᐅᕙᓘᓃᑦ 

(b) ᐃᓄᖕᒥᒃ ᖃᓄᐃᓕᐅᕆᐊᖃᖅᑎᑦᑎᔫᔭᕐᓗᓂ ᑐᓂᓯᔪᒧᑦ. 

 

16. ᐃᓚᒋᔭᐅᔪᖅ 15 ᐊᑐᙱᑦᑐᖅ ᓱᓇᑐᐃᓐᓇᒧᑦ ᑐᓂᕐᕈᑎᒧᑦ, ᑐᙵᓇᕈᑎᒧᑦ ᐅᕙᓘᓃᑦ ᐊᓯᐊᓂᒃ 

ᐃᑲᔫᑎᒧᑦ ᐃᒪᓐᓇᐃᐸᑦ 

(a) ᑕᐃᒪᓐᓇᐃᒐᔪᙱᑉᐸᑦ ᐊᒪᓗ ᐊᑭᖓ ᒥᑭᑦᑑᒃᐸᑦ; 

(b) ᐱᓕᕆᐊᖓᓄᑦ ᑐᙵᓇᖅᑑᔭᕆᐊᖃᕐᓂᖓᐅᒃᐸᑦ ᐅᕙᓘᓃᑦ ᐃᓕᖅᑯᓯᐅᖕᒪᑦ; 

(c) ᑕᐃᒪᓐᓇᐃᓕᒃᐸᑦ ᖃᓄᐃᓕᐅᕐᓂᕆᔭᖏᓐᓄᑦ ᓱᓗᕿᓐᓂᐅᔪᓄᑦ ᐃᓅᑉ 

ᐱᓕᕆᐊᖓᓄᑦ ᐊᒃᑐᐊᑉᓗᑎᒃ; ᐊᒪᓗ 

(d) ᐊᒃᑐᖅᓯᓂᖃᙱᑉᐸᑦ ᐅᕙᓘᓃᑦ ᐊᒃᑐᖅᓯᓂᖃᖅᑑᔮᖏᑉᐸᑦ 

ᓱᓕᑦᑎᐊᕐᓂᕆᔭᖓᓄᑦ ᐃᓅᑉ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᓪᓘᓃᑦ. 

ᖃᓄᐃᓕᐅᕈᑎ ᐊᔪᕈᑎᖃᕐᓂᖅ ᐊᒃᑐᐊᓂᖃᕐᓂᕐᒧ−ᒥᑦ ᐱᑕᖃᕌᖓᑦ 

 

17. ᑭᓇᑐᐃᓐᓇᖅ ᐱᖃᖅᑐᖅ, ᐱᖃᕐᓂᐊᕋᓱᒋᔪᕐᓘᓃᑦ, ᐊᔪᕈᑎᖃᕐᓂᖅ ᐊᒃᑐᐊᓂᖃᕐᓂᕐᒥᒃ 

ᓇᓗᓇᐃᑲᐅᑎᒋᒋᐊᕐᓂᐊᖅᐳᖅ ᖃᓄᐃᑑᓂᖓ ᐊᔪᕈᑎᖃᕐᓂᖓ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᓐᓄᑦ. 

 

18. ᑭᓇᑐᐃᓐᓇᖅ ᐊᔪᕈᑎᖃᕐᓂᕐᒧᑦ ᐊᒃᑐᐊᓂᖃᖅᑐᖅ ᐃᒪᓐᓇᐃᓂᐊᖅᐳᖅ, ᒪᓕᒡᓗᒍ 

ᖃᓄᐃᓕᐅᖁᔭᐅᓂᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐱᓕᕆᐊᖃᖅᑕᐃᓕᓗᓂ 

ᓴᙱᓂᕆᔭᖏᓐᓂᒃ, ᐱᓕᕆᐊᖏᓐᓂᒃ ᖃᓄᐃᓕᐅᕐᓂᐅᔪᓂᒡᓘᓃᑦ ᐱᔾᑎᖃᖅᑐᓂᒃ 

ᐊᔪᕈᑎᖃᕐᓂᐅᔪᒧᑦ ᐊᒪᓗ ᐊᔪᕈᑎᖃᕐᓂᕐᒧᑦ ᐊᒃᑐᐊᓂᖃᕐᓂᖅ ᐋᕿᒃᑕᐅᓗᓂ ᐃᓄᓗᒃᑖᑦ 

ᐱᔾᔪᑎᒋᓗᒋᑦ. 

 

19. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᓂᐊᖅᐳᖅ ᓱᓇᑐᐃᓇᒥᒃ ᖃᓄᐃᓕᐅᖁᔨᓂᐅᔪᓂᒃ ᐊᒪᓗ 

ᖃᓄᑐᐃᓐᓇᖅ ᖃᓄᐃᓕᐅᕈᑎᖃᕐᓗᓂ ᐊᑐᖅᑎᑦᑎᔭᕆᐊᖃᕐᓂᐅᔪᓂᒃ ᐃᓚᒋᔭᐅᔪᖅ 15−ᒥᑦ, 

ᐃᓚᐅᑉᓗᓂ ᐱᓕᕆᐊᖑᔪᒥᒃ ᐱᓕᕆᐊᓕᐅᑉ ᐊᔪᕈᑎᓕᖕᒥᑦ ᐊᓯᐊᓄᑦ ᑐᓂᓯᖔᕐᓗᓂ ᖃᓄᖅ 

ᐊᑯᓂᐅᑎᒋᔭᕆᐊᖃᕐᓂᖅ ᐊᑐᕐᓗᒍ ᐊᔪᕈᑎᖃᕐᓂᕐᒧᑦ ᐊᒃᑐᐊᓂᖃᕐᓂᖅ ᐊᑐᖅᑕᐃᓕᒪᓂᕐᒧᑦ. 

 

20. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐸᐸᑦᑎᓂᐊᖅᐳᖅ ᑎᑎᕋᐅᓯᐅᓯᒪᔪᓂᒃ ᓇᓗᓇᐃᔭᖅᑕᐅᓯᒪᔪᑦ 

ᐊᔪᕈᑎᖃᕐᓂᕐᒧᑦ ᐊᒃᑐᐊᓂᖃᕐᓂᕐᒨᖓᔪᓂᒃ ᓴᖅᑭᑦᑐᓂᒃ ᑕᒡᕘᓇ ᐊᑐᐊᒐᑎᒍᑦ. 

 

ᐊᑐᖅᑎᑕᐅᓂᖅ 

 

21. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᒪᓕᒃᑕᐅᑎᑦᑎᐊᕋᓱᖕᓂᐊᖅᐸᖓ ᑖᒻᓇ ᐊᑐᐊᒐᖅ ᐊᑐᕐᓗᒋᑦ 

ᓴᙱᓂᕆᔭᖏᑦ ᐱᖁᔭᑎᒎᖓᔪᑦ ᐊᒪᓗ ᐊᓯᖏᑦ ᐊᑐᖅᑐᑦ ᒪᓕᒐᐃᑦ ᐊᑐᐊᒐᐃᓪᓘᓃᑦ, 

ᐃᓚᐅᖃᑕᐅᔪᖕᓇᕐᒥᔪᑦ ᓄᖅᑲᖅᑎᑦᑎᓚᐅᐱᓪᓚᖕᓂᖅ ᐱᓕᕆᐊᖓᓂᒃ ᐅᕙᓘᓃᑦ ᐱᓕᕆᐊᖓ 

ᓄᖅᑲᖅᑎᑕᐅᓗᓂ ᐅᕙᓘᓃᑦ ᐱᔨᑦᑎᕋᐅᑎᖏᓐᓂᒃ ᐃᓅᑉ ᓯᖁᒥᑦᑎᔫᑉ ᐊᑐᐊᒐᒥᑦ. 

 

22. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᔪᕈᑎᖃᕐᓂᕐᒧᑦ ᐊᒃᑐᐊᓂᖃᖅᐸᑦ, ᒪᓕᒐᓕᕆᔨᐅᔪᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᓕᕆᐊᖏᓐᓂᒃ 

ᐱᓕᕆᐊᖃᕐᓂᐊᖅᐳᖅ ᐊᑐᐊᒐᑎᒍᑦ ᖃᓄᑎᒋᐅᔭᕆᐊᖃᕐᓂᖓᓂᑦ ᐊᔪᕈᑎᖃᕐᓂᕐᒧᑦ 

ᐊᒃᑐᐊᓂᖃᕐᓂᖅ ᐊᑐᖅᑕᐃᓕᒪᓂᕐᒧᑦ ᑭᓯᐊᓂ ᐃᓱᓕᐸᑦ. 



ᓄᓇᕗᑦ ᒪᓕᒐᓕᐅᕐᕕᐊ

Nunavut Maligaliurvia 

Legislative Assembly of Nunavut

Assemblée législative du Nunavut



ᓄᓇᕗᑦ ᒪᓕᒐᓕᐅᕐᕕᐊ

Nunavut Maligaliurvia 

Legislative Assembly of Nunavut

Assemblée législative du Nunavut

ᓂᕈᐊᑐᓕᔨᒃᑯᑦ ᐊᙵᔪᖃᙵᑕ ᑎᑎᕋᕐᕕᙵᑦ

ᑮᓇᐅᔭᓂᒃ ᐅᓂᑉᑳᖅ ᐅᑭᐅᒧᑦ ᐃᓱᓕᑦᑐᒧᑦ ᒫᑦᓯ 31, 2013

ᑮᓇᐅᔭᖅᑑᑎᒃᓴᐃᑦ ᐅᑭᐅᒧᑦ 2012-13

ᓇᐃᓈᖅᓯᒪᔪᑦ ᑮᓇᐅᔭᖅᑑᑎᒃᓴᑦ ᐊᑐᖅᓯᒪᔪᑦ ᐊᑐᒐᒃᓴᙳᖅᑐᑦ ᐊᒥᐊᑯᑦ

ᐱᓕᕆᔩᑦ ᑮᓇᐅᔭᓕᐊᖏᑦ 402,000.00    414,940.90 -              (12,940.90)  

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ 25,000.00      20,339.64   -              4,660.36      

427,000.00    435,280.54 -              (8,280.54)    

ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯ - 0170000

ᐃᙱᕐᕋᔭᖕᓂᕐᖕᒧᑦ 80,000.00      58,817.83   -              21,182.17    

ᐱᖁᑎᓄᑦ ᐱᔭᐅᓯᒪᔪᓄᓪᓗ 50,000.00      14,911.68   -              35,088.32    

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ 80,000.00      37,548.34   -              42,451.66    

ᐃᒡᓗᕐᔪᐊᕐᖕᒧᑦ ᐊᑕᔪᑦ -                -              -              -              

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ 150,000.00    156,537.34 (6,537.34)    

ᐊᑭᓕᐅᑏᑦ 40,000.00      2,963.95     -              37,036.05    

ᐊᓯᖏᑦ ᐊᑐᕐᖕᓂᑯᐃᑦ -                30,876.24   -              (30,876.24)  

ᐱᖁᑎᖁᑎᒋᔭᐅᔪᑦ -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                10,514.37   -              (10,514.37)  

400,000.00    312,169.75 -              87,830.25    

ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦᑕ ᓯᕗᓂᐊᒍᑦ ᐊᑐᕐᓂᑯᐃᑦ -01700001

ᐱᓕᕆᔩᑦ ᑮᓇᐅᔭᓕᐊᖏᑦ -                -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              

-                -              

ᐃᙱᕐᕋᔭᖕᓂᕐᖕᒧᑦ -                566.90        -              (566.90)       

ᐱᖁᑎᓄᑦ ᐱᔭᐅᓯᒪᔪᓄᓪᓗ -                18,009.08   -              (18,009.08)  

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                8,393.75     -              

ᐃᒡᓗᕐᔪᐊᕐᖕᒧᑦ ᐊᑕᔪᑦ -                -              

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                27,122.10   -              (27,122.10)  

ᐊᑭᓕᐅᑏᑦ -                -              

ᐊᓯᖏᑦ ᐊᑐᕐᖕᓂᑯᐃᑦ -                -              

ᐱᖁᑎᖁᑎᒋᔭᐅᔪᑦ -                -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                -              

54,091.83   (54,091.83)  





ᓇᐃᓈᖅᓯᒪᔪᑦ ᑮᓇᐅᔭᖅᑑᑎᒃᓴᑦ ᐊᑐᖅᓯᒪᔪᑦ ᐊᑐᒐᒃᓴᙳᖅᑐᑦ ᐊᒥᐊᑯᑦ

ᑭᒡᓕᒋᔭᐅᔪᓄᑦ ᑲᑎᒪᔩᑦ 0170004

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              -              -              

ᐃᙱᕐᕋᔭᖕᓂᕐᖕᒧᑦ -                -              -              -              

ᐱᖁᑎᓄᑦ ᐱᔭᐅᓯᒪᔪᓄᓪᓗ -                -              -              -              

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                -              -              -              

ᐃᒡᓗᕐᔪᐊᕐᖕᒧᑦ ᐊᑕᔪᑦ -                -              -              -              

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                2,250.00     -              (2,250.00)    

ᐊᑭᓕᐅᑏᑦ -                -              -              -              

ᐊᓯᖏᑦ ᐊᑐᕐᖕᓂᑯᐃᑦ -                -              -              -              

ᐱᖁᑎᖁᑎᒋᔭᐅᔪᑦ -                -              -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                359.40        -              (359.40)       

-                2,609.40     -              (2,609.40)    

ᓂᕈᐊᖅᑐᓕᕆᓂᕐᒧᑦ ᒪᓕᒐᓕᐅᖅᐸᓪᓕᐊᓕᕆᓂᖅ -0170006

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              -              -              

ᐃᙱᕐᕋᔭᖕᓂᕐᖕᒧᑦ -                -              -              

ᐱᖁᑎᓄᑦ ᐱᔭᐅᓯᒪᔪᓄᓪᓗ -                -              -              

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                -              -              -              

ᐃᒡᓗᕐᔪᐊᕐᖕᒧᑦ ᐊᑕᔪᑦ -                -              -              -              

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                12,618.35   -              (12,618.35)  

ᐊᑭᓕᐅᑏᑦ -                -              -              -              

ᐊᓯᖏᑦ ᐊᑐᕐᖕᓂᑯᐃᑦ -                -              -              -              

ᐱᖁᑎᖁᑎᒋᔭᐅᔪᑦ -                -              -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                -              -              

-                12,618.35   -              (12,618.35)  

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ − ᐸᖕᓂᖅᑑᖅ -0170008

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              -              -              

ᐃᙱᕐᕋᔭᖕᓂᕐᖕᒧᑦ -                -              -              -              

ᐱᖁᑎᓄᑦ ᐱᔭᐅᓯᒪᔪᓄᓪᓗ -                -              -              -              

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                3,792.71     -              (3,792.71)    

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                200.00        -              (200.00)       

ᐊᑭᓕᐅᑏᑦ -                -              -              -              

ᐊᓯᖏᑦ ᐊᑐᕐᖕᓂᑯᐃᑦ -                -              -              -              

ᐱᖁᑎᖁᑎᒋᔭᐅᔪᑦ -                -              -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                -              -              -              

-                3,992.71     -              (3,992.71)    





ᓇᐃᓈᖅᓯᒪᔪᑦ ᑮᓇᐅᔭᖅᑑᑎᒃᓴᑦ ᐊᑐᖅᓯᒪᔪᑦ ᐊᑐᒐᒃᓴᙳᖅᑐᑦ ᐊᒥᐊᑯᑦ

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ − ᐃᖃᓗᐃᑦ ᐱᖓᖕᓇᖓ 0170009

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              -              -              

ᐃᙱᕐᕋᔭᖕᓂᕐᖕᒧᑦ -                -              -              -              

ᐱᖁᑎᓄᑦ ᐱᔭᐅᓯᒪᔪᓄᓪᓗ -                -              -              -              

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                3,792.71     -              (3,792.71)    

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                -              -              -              

ᐊᑭᓕᐅᑏᑦ -                -              -              -              

ᐊᓯᖏᑦ ᐊᑐᕐᖕᓂᑯᐃᑦ -                -              -              -              

ᐱᖁᑎᖁᑎᒋᔭᐅᔪᑦ -                -              -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                -              -              -              

-                3,792.71     -              (3,792.71)    

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖅ − ᑐᓄᓂᖅ 0170010

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                -              -              -              

ᐃᙱᕐᕋᔭᖕᓂᕐᖕᒧᑦ -                -              -              -              

ᐱᖁᑎᓄᑦ ᐱᔭᐅᓯᒪᔪᓄᓪᓗ -                -              -              -              

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                3,792.72     -              (3,792.72)    

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                -              -              -              

ᐊᑭᓕᐅᑏᑦ -                -              -              -              

ᐊᓯᖏᑦ ᐊᑐᕐᖕᓂᑯᐃᑦ -                -              -              -              

ᐱᖁᑎᖁᑎᒋᔭᐅᔪᑦ -                -              -              -              

ᖃᕆᑕᐅᔭᐃᑦ ᐱᖁᑏᓗ ᖃᕆᑕᐅᔭᓄᑦ -                -              -              -              

-                3,792.72     -              (3,792.72)    

ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ -0172001 JV#LEG13-093 - ᐊᑭᓕᒐᒃᓴᙳᖅᑎᓪᓗᒋᑦ ᐃᒥᐊᓗᓕᕆᔨᓄᑦ

ᐱᓕᕆᔩᑦ ᑮᓇᐅᔭᓕᐊᖏᑦ -                -              -              

ᐱᓕᕆᓚᐅᐱᓪᓚᒃᑐᑦ ᑮᓇᐅᔭᓕᐊᖏᑦ -                707.54         

ᐃᙱᕐᕋᔭᖕᓂᕐᖕᒧᑦ -                

ᐱᖁᑎᓄᑦ ᐱᔭᐅᓯᒪᔪᓄᓪᓗ -                660.59         

ᓂᐅᕕᐊᖑᔪᑦ ᐱᔨᑦᑎᕋᐅᑏᑦ -                4,313.34      

ᑳᓐᑐᕌᒃᓄᑦ ᐱᔨᑦᑎᕋᐅᑏᑦ -                

ᐊᑭᓕᐅᑏᑦ -                

ᐊᓯᖏᑦ ᐊᑐᕐᖕᓂᑯᐃᑦ -                250.00         

-                -              -              5,931.47      

ᑲᑎᖢᒋᑦ 827,000.00    828,348.01 -              (1,348.01)    

